Supliches – Les Antlés Ccc
En chësta festa periunse che le Signur nes nudrësces cun so pan, 
ch’al nes dais la forza da sté ite un por l’ater 
y che düc pois tó pert ales richëzes de süa mësa. 
Al invocaziun „Pro tüa mësa“ respognunse ciantan: 
„Tö se nudrësces cun le pan dla vita.“ (Saltier 303.2)
1. Gejú Crist, sideste pan por düc, 
por chi che adora iluminaziun y forza, ligrëza y paziënza, ortü y finëza da condüje tüa Dlijia 
(chît)  Pro tüa mësa - Tö se nudrësces cun le pan dla vita. (Saltier 303.2)
2. Gejú Crist, sideste pan por düc, 
por chi che s’aspeta dales comunités cristianes convinziun, incorajamënt y motivaziun da jí inant 
(chît)  Pro tüa mësa - Tö se nudrësces cun le pan dla vita.
3. Gejú Crist, sideste pan por düc,
por les families olach'al é vera che ne pó nia s'abiné en pesc pro mësa, 
por chi che á fan y n’á nia da mangé, por chi che n’á nia n tët sura so ce, 
(chît)  Pro tüa mësa - Tö se nudrësces cun le pan dla vita.“
4. Gejú Crist, sideste pan por düc, 
por i amará, por chi che á fan do amur y reconescënza, 
por chi che n'é nia bugn da rové ite te nosta sozieté, por chi che á pordü la crëta te se instësc
(chît)  Pro tüa mësa - Tö se nudrësces cun le pan dla vita.
5. Gejú Crist, sideste pan por düc,
por chi che fej n sorvisc incër alté y che s'un tol sura dla vita dla comunité.
(chît)  Pro tüa mësa - Tö se nudrësces cun le pan dla vita.
6 . Gejú Crist, sideste pan por düc, 
por i defunc che n’á nia ciafé te chësc monn ci ch’ai s’ess dejidré y che spera te tüa misericordia  
(chît)  Pro tüa mësa - Tö se nudrësces cun le pan dla vita.
Signur, nosc Dî, 
te Gejú Crist nes scíncheste tüa vita; 
en uniun cun ël te laldunse y te dijunse dilan tl Spirit Sant incö y por dagnora. Amen.
ACLAMAZIUNS - KYRIE
Signur Gejú Crist, tö nes scinches pan dal cil che nes implësc de vita, forza y ligrëza





Kyrie eleison / Signur, pieté
Signur Gejú Crist, tl sacramënt dl alté nes aste lascé indô 
le recort de tüa vita, de tüa mort y de tüa ressoreziun





Christe eleison / Crist, pieté
Signur Gejú Crist, tl past dl pan y dl vin nes abíneste adöm a formé tüa comunité.





Kyrie eleison / Signur, pieté
